№3 дәріс                                     
                     Тәуелсіз баспасөздің ерекшелігі және өлшемі
    Америкадағы, Батыс Еуропадағы өркениетті елдердің тәуелсіз баспасөз, сөз бостандығы туралы арнайы теориялық түжырымдамалры да бар. Бұл түжырымдамаларды тәуелсіз баспасөздің ерекшелігі деп түсінсек те болатындай.

  Біріншісі, еркін сынау теориясы. Мұндағы ұстанатын басты қағида–әсірелеусіз, түсіндірмесіз, қортынды жасамай –ақ оқиғаны деректі ғана ұсыну.

  Екіншіден, журналистердің ішкі бостандығы. Мүндағы үстанатын қағида–тақырыпты еркін таңдау, шығарма жариялауда БАҚ –тың алалауына үшырамау.
  Үшіншіден, еркін таңдау. Яғни, оқырман, көрермен, тыңдаушы қауым өздері қалаған БАҚ пен журналистердің ақпараттарын еркін таңдай алады деген сөз.
  Баспасөз бостандығының бүкіләлемдік комитеті және «Фридом Хаус» сияақты беделді ұйымдардың зерттеушілері қай бір елде тәуелсіз баспасөздің бар-жоғын немесе оның дәрежесін анықтауда мынандай көрсеткіштерді өлшем етіп алады екен:

  Біріншіден, белгілі бір елде мемлекеттік емес БАҚ-тың бар-жоғына қарап анықтайды.

  Екіншіден, мемлекет тарапынан көрсетілген саяси-экономикалық қысымнан ада республикалық деңгейдегі ақпарат құралдарының бар, жоқтығына қарап баға беріледі.
  Үшіншіден, БАҚ-тар мемлекет пен үкімет саясатына, биліктың жоғары лауазымды қайраткерлеріне сын айта алама, жоқ па? Бұл да бір негізгі өлшем ретінде қарастырылады. Осыған орай әлемдік тәжірибеге сүйеніп айта кетеріміз –ақпарат құралдары екі жағдайда ғана азат тұрпатта өмір сүре алады. Олар жекеменшік немесе қоғамдық ақпарат құралдары.
  Ал өзекті  тақырыптың бірі тәуелсіз баспасөздің сипаты екені даусыз. Тәуелсіз баспасөздің ең басты сипаты ретінде оның экономикалық және статустық жағындағы дербестігін атап айтар едік. Олай болса тәуелсіз баспасөздің тәуелсіздігі төмендегідей:
1. экономикалық түрғыдан толықтай дербес;

2. статусы жағынан жеке дара;

3. мемлекеттік немесе үкіметтік емес;

4. саяси партялардың органы емес;

5. нағыз жариялықтың мінбесі бола алған;

6. қандай бір саяси көзқарастан аулақ;

7. жалпы қоғамдық-саяси баспасөз ретінде қызмет атқаратын;

8. заңдық, құқықтық тұрғыдан еркін, томаға-түйықтықтан аулақ;

9. мемлекеттің, үкіметтің қызметіне бақылау жасау арқылы оппозицияның міндетін атқара алатын деңгейде болу.

Аталған сипаттарды толық бойына сіңірген жағдайда ғана баспасөз тәуелсіз бола алады. 

